
ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕ ᑐᓴᖅᑎᑦᑎᕗᖅ   
ᓄᒃᑎᖅᑕᐅᓂᐊᖅᑐᓂᒃ ᐃᖅᑲᓇᐃᔭᖅᑏᑦ ᐃᓂᖏᓐᓂᒃ 

 
ᖁᕐᓗᖅᑑᖅ, ᓄᓇᕗᑦ (ᐊᐅᒍᓯ 30, 2000) - ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕ 
ᐃᑦ ᐱᑯ ᖁᕐᓗᖅᑑᒦᒻᒪᑦ ᐅᓪᓗᒥ ᑐᓴᖅᑎᑦᓯᖅᑲᐅᔪᖅ ᓄᒃᑎᕆᓂᐊᕐᕈᒪᓪᓗᑎᒃ ᑕᒫᓃᑦᑐᓂᒃ 10-12 
ᐃᖅᑲᓇᐃᔭᖅᑎᓄᑦ ᐃᓂᐅᔪᓂᒃ ᓄᓇᓕᖕᓄᑦ. 
 

"ᑖᓐᓇ ᐸᕐᓇᐅᑕᐅᔪᖅ ᑭᐅᔾᔪᑕᐅᔪᖅ ᑐᐊᕕᕐᓇᓗᐊᖅᑐᓄᑦ ᓴᖅᑭᓯᒪᒋᐊᖃᖅᑐᓄᑦ 
ᐋᓐᓂᐊᖃᕐᓇᖏᑦᑐᓕᕆᔾᔪᑎᑦᑎᓐᓄᑦ ᐃᓄᓕᕆᔾᔪᑎᑦᑎᓐᓄᓪᓗ, ᐱᓗᐊᖅᑐᒥᒃ ᐃᑲᔪᖅᓱᐃᔾᔪᑕᐅᔪᑦ ᓄᓇᓕᖕᓂ-
ᐃᖅᑲᓇᐃᔭᖅᑎᓄᑦ ᐊᒻᒪᓗ ᓄᓕᖕᓂ ᐱᓕᕆᐊᕆᔭᐅᔪᓄᑦ," ᒥᓂᔅᑕ ᐱᑯ ᐅᖃᓚᐅᖅᑐᖅ. 
 

ᑕᒡᕘᓇ ᐸᕐᓇᐅᑎᑎᒍᑦ, ᖁᕐᓗᖅᑑᖅ ᐊᐅᓚᑦᓯᕕᐅᓕᕐᓂᐊᖅᑐᖅ ᐊᒻᒪᓗ ᐊᔪᕈᓐᓃᖅᓴᕕᐅᓗᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᓯᕋᐅᑎᓄᑦ.  ᑖᓐᓇ ᐱᓕᕆᕕᒃ ᐃᓚᖃᕐᓂᐊᖅᑐᖅ 
ᖃᐅᔨᒪᒻᒪᕆᒃᑐᓂᒃ ᐋᓐᓂᐊᖅᑐᓕᕆᔨᐅᔪᓂᒃ ᑕᐅᑐᒐᖃᓗᐊᕐᓂᐊᕐᓗᑎᒃ ᐃᓕᓐᓂᐊᕈᑕᐅᓂᐊᖅᑐᓂᒃ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐃᑲᔪᖅᓱᐃᔾᔪᑕᐅᓂᐊᖅᑐᓂᒃ ᐊᒻᒪᓗ ᐊᐅᓚᑦᓯᓂᕐᒧᑦ ᐊᑐᐊᒐᖃᕐᕕᐅᓗᓂ 
ᖃᓄᐃᑦᑐᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᓄᓕᕆᓂᕐᒥᓪᓗ ᐃᖅᑲᓇᐃᔮᖃᕈᒪᔪᓄᑦ.  ᑖᒃᑯᐊ 
ᐸᕐᓇᐅᑏᑦ ᐃᓚᖃᖅᑐᑦ ᐃᓂᒃᓴᓂᒃ ᑐᕌᖓᓂᐊᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᓕᐅᕐᓂᐊᖅᑐᒥᒃ, 
ᑐᓯᒋᐊᕈᑎᒃᓴᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ ᐊᑐᒐᒃᓴᖏᓐᓂᒃ ᐃᖅᑲᓇᐃᔭᖅᑏᑦ, ᓄᓇᓕᖕᓂ ᐃᑲᔪᖅᑎᒋᔭᐅᔪᑦ, 
ᐊᑭᓕᖅᑐᖅᑕᐅᒐᑎᒃ ᐃᑲᔪᖅᑎᐅᔪᑦ ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᖑᔪᑦ. 
 

ᐱᓕᕆᐊᕆᔭᐅᓂᐊᖅᑐᓄᑦ ᐊᐅᓚᑦᑎᔨᐅᑉ ᐃᓂᒃᓴᖓᓂ ᐱᑕᖃᕐᓂᐊᖅᑐᖅ ᐊᐅᓚᑦᓯᓂᐊᕐᓗᓂ 
ᐊᑯᓂᒨᖓᙱᑦᑐᓄᑦ ᐱᓕᕆᐊᕆᔭᐅᑲᐃᓐᓇᖅᑐᓄᑦ ᓄᓇᕗᒥ ᐊᐅᓚᑦᓯᔾᔪᑕᐅᔪᓄ ᐃᓚᒋᔭᐅᓂᐊᖅᑐᑦ 
ᑕᓪᓕᒪᓄᑦ ᐊᕐᕌᒍᓄᑦ.  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨ/ᑐᑭᒧᐊᒃᑎᑦᑎᔨ ᖃᕆᓴᐅᔭᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᓄᑦ, ᐃᖃᓗᖕᓃᓐᓂᐊᖅᑐᖅ, ᑕᒪᓐᓇ ᐃᓚᒋᓂᐊᕐᒥᔭᖓᑦ ᑖᒃᑯᐊ ᐃᖅᑲᓇᐃᔭᖃᑎᒌᑦ 
ᐃᑲᔪᖅᑐᐃᔩᑦ ᖃᐅᔨᒪᒻᒪᕆᒃᑐᓂᒃ ᐋᓐᓂᐊᖅᑐᓕᕆᔨᓂᒃ ᓄᓇᕗᒥ. 
 

"ᑕᒪᓐᓇ ᓴᖅᑭᑦᑎᔾᔪᑕᐅᓂᐊᖅᑐᖅ ᓄᑖᓂᒃ ᐃᑲᔪᖅᓱᐃᔾᔪᑕᐅᓂᐊᖅᑐᓂᒃ ᐃᑲᔪᖅᑐᐃᔨᐅᕙᒃᑐᓄᑦ ᓄᓇᓕᖕᓂ," 
ᒥᓂᔅᑕ ᐱᑯ ᐅᖃᖅᑲᐅᔪᖅ. 
 

ᒥᓂᔅᑕ ᐱᑯ ᐅᖃᕆᐊᒃᑲᓐᓂᓚᐅᖅᑐᖅ ᑖᒃᑯᐊ ᖁᕐᓗᖅᑑᒥᐅᑦ ᐃᓐᓄᐃᒍᓐᓇᕐᓂᐊᖅᑐᑦ ᐃᓚᖏᓐᓂᒃ 
ᐃᖅᑲᓇᐃᔭᕐᕕᒃᓴᓂᒃ, ᐃᓚᖏᑦ ᐃᓕᓐᓂᐊᖅᐸᓪᓕᐊᓯᓐᓈᕐᓗᑎᒃ  ᐱᕙᓪᓕᐊᑎᑦᑎᓂᕐᒧᓪᓗ ᐸᕐᓇᐃᓗᑎᒃ.  
ᐅᖃᓚᐅᕐᒥᔪᖅ ᐊᓯᖏᑦ ᐃᓂᒃᓴᐃᑦ ᓴᖅᑭᑕᐅᓂᐊᖅᑐᑦ ᐊᑯᓂᒨᖓᔪᑦ ᖃᐅᔨᒪᒻᒪᕆᒋᐊᖃᖅᑐᑦ ᐃᖅᑲᓇᐃᔭᖅᑏᑦ 
ᑐᕌᒐᕆᓂᐊᖅᑕᖏᓐᓂᒃ ᖁᕐᓗᖅᑑᒥᐅᓄᑦ.  ᐃᖅᑲᓇᐃᔮᒃᓴᑦ ᐱᓕᕆᐊᒃᓴᖏᑦᑕ ᓇᓗᓇᐃᔭᖅᑕᐅᓯᒪᓂᖏᑦ 
ᐱᐊᓂᒃᑕᐅᓂᐊᖅᑐᑦ ᓄᙳᐊᓂ ᐊᒃᑑᕙ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᒃ 
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 979-5822 
ᓱᑲᑦᑐᒃᑯᑦ:  (867) 979-5833 
ᖃᕆᓴᐅᔭᒃᑯᑦ: whalonen@gov.nu.ca

